
 ABSTRACT

This article examines the pandemic and its significance in the context of force majeure cir-
cumstances, focusing on its legislative regulation under both national and foreign legal systems. It 
analyses the legal nature of the pandemic as an event beyond human control that significantly hin-
ders legal entities from fulfilling their obligations. Special attention is paid to the impact of pan-
demics on the performance of contractual obligations, an issue that gained significant relevance 
during the COVID-19 pandemic. A pandemic, as an unforeseen, unavoidable, and uncontrollable 
event, is often recognized as a form of force majeure that legally justifies the non-performance of 
obligations. The article reviews the legislation of various countries and the norms of international 
law governing the legal perception of pandemics. It also emphasizes the need for legislative im-
provements and the recognition of pandemics as force majeure to enhance the protection of legal 
entities and ensure greater coherence in legislation.

The discussion highlights the challenges of recognizing the pandemic as an irresistible force, 
as well as the key aspects arising from the pandemic that serve as grounds for non-performance of 
contractual obligations.

The article explores whether the pandemic can be categorically regarded as a force majeure 
event and proposes the need to incorporate the legal prerequisites for recognizing the pandemic 
into legislation. This approach aims to refine and enhance national legal frameworks.

შესავალი
 

2020 წლის დასაწყისიდან ჩინეთის 
საზღვრებში დაწყებული ვირუსის გავრცე-
ლებამ ახალ, სრულიად უცხო რეალობისა 
და საინტერესო გამოწვევის წინაშე დააყე-
ნა მსოფლიო. არ დარჩენილა სფერო, რო-
მელსაც ცვლილება არ შეხებია: ჯანდაცვა, 
ეკონომიკა, სამართალი და ყოველდღი-
ური ცხოვრების წესები მოულოდნელად 
შეიცვალა, რაც ახალი რეალობის მიღე-
ბას მოითხოვდა. ნებისმიერი კრიზისი 
კი მომტანია ახალი შესაძლებლობების. 
სტატია ეხება პანდემიის, როგორც დაუძ-
ლეველი ძალის, თემატიკას, განიხილა-
ვს მის ბუნებას და იკვლევს ფორსმაჟო-
რის სამართლებრივ გამოყენებას და მის 
პრაქტიკულ პრობლემებს, პანდემიის პი-
რობებში. 

პანდემიამ არა მხოლოდ სოციალური 
და ეკონომიკური სისტემების სისუსტე-
ები გამოავლინა, არამედ არსებითად 
შეცვალა სამართლებრივი სივრცეც.ამ 
გარდამტეხმა მოვლენამ განაახლა დაუძ-
ლეველი ძალის – ფორსმაჟორის1 მნიშ-
ვნელობა, რომელიც სამართლებრივად 
განსაკუთრებული სიტუაციების მართვის 
მექანიზმად გამოიყენება.

ფორსმაჟორის კონცეფცია რომის სა-
მართალში იღებს სათავეს, სადაც აღია-
რებული იყო გამონაკლისი სიტუაციების 
იდეა, თუმცა კონკრეტული ტერმინი მა-
შინ არ გამოიყენებოდა. შუა საუკუნეებში 

1	 „გაუთვალისწინებელი	 საგანგებო	 ვითარება	 (მიწისძვრა,	 წყალდიდობა	 და	
მისთ.),	 რის	 გამოც	 პირი,	 რომელმაც	 ვერ	 შეასრულა	 ხელშეკრულებით	 ნაკისრი	
ვალდებულები,	 თავისუფლდება	 ქონებრივი	 პასუხისმგებლობისგან,	 ვითარება,	
რომლის	 თავიდან	 აცილება	 შეუძლებელია”.	 ელექტრონული	 ქართული	 ლექსი-
კონი. ლინგვისტური	 ტექნოლოგიების	 ჯგუფი.	 [ინტერნეტი]	 ხელმისაწვდომია:	
<https://www.ganmarteba.ge/word/%E1%83%A4%E1%83%9D%E1%83%A0%E1%83%A1%E
1%83%9B%E1%83%90%E1%83%9F%E1%83%9D%E1%83%A0%E1%83%98>	 [წვდომის	თა-
რიღი	25.10.2024].

2.		 ჩიტაშვილი,	ნ.,	2014.	სადოქტორო	დისერტაცია.	შეცვლილი	გარემოებების	გავლე-
ნა	ვალდებულების	შესრულებასა	და	მხარეთა	შესაძლო	მეორად	მოთხოვნებზე.	
თბილისი:	უნივერსიტეტის	გამომცემლობა.	გვ.	34.	[ინტერნეტი]	ხელმისაწვდომია:	
<https://press.tsu.ge/data/image_db_innova/disertaciebi_samartali/natia_chitashvili.
pdf>	[წვდომის	თარიღი	18.10.2024].	

ვაჭრობის განვითარებასთან ერთად ფო-
რსმაჟორული დებულებები კონტრაქტე-
ბის განუყოფელ ნაწილად იქცა. გაუთ-
ვალისწინებელი მოვლენების რისკის 
მართვა, იქნება ეს სტიქიური უბედურებე-
ბი, ომები თუ პოლიტიკური დაძაბულობა, 
გლობალური ვაჭრობისა და საერთაშო-
რისო თანამშრომლობის პროცესის აუცი-
ლებელი ნაწილი გახდა.

კოვიდ-19-ის პანდემიამ განსაკუთ-
რებული აქცენტი გააკეთა ფორსმაჟორ-
ზე, როგორც სამართლებრივი ინსტრუ-
მენტის გამოყენებაზე, კონტრაქტების 
დაცვისა და გადახედვის პროცესში. ეს 
მოვლენა გვაიძულებს გადავხედოთ არა 
მხოლოდ არსებულ სამართლებრივ ჩა-
რჩოებს, არამედ თავად ფორსმაჟორის 
არსს და მის ინტერპრეტაციას პანდემიის 
პირობებში.

1. ფორსმაჟორი და 
პანდემია, სამართლებრივი 
განსაზღვრება

ტერმინი „ფორსმაჟორის“ ფორმალი-
ზება მოხდა ნაპოლეონის კოდექსით (1804 
წ.) საფრანგეთში2. ამ საკანონმდებლო ბა-
ზამ გავლენა მოახდინა მრავალი ქვეყნის 
სახელშეკრულებო კანონებზე.

დროთა განმავლობაში ფორსმაჟორის 
დოქტრინული გაგება გაფართოვდა, სა-
სამართლოები იყენებდნენ მას არა მხო-

ლოდ იმ შემთხვევაში, როცა ვალდებულე-
ბის შესრულება ხელშეკრულების საგნის 
განადგურებით შეუძლებელი ხდებოდა, 
არამედ, როდესაც ანულირდებოდა მხა-
რეების სახელშეკრულებო ინტერესი ან/
და დადებული ხელშეკრულება მიზანს კა-
რგავდა, მიუხედავად იმისა, რომ ვალდე-
ბულების შესრულება ობიექტურად კვლავ 
განხორცილებადი შეიძლება ყოფილიყო.

პანდემია-ეპიდემიის3 კონცეფციას 
ვხვდებით უძველესი ცივილიზაციები-
დან4. მე-19 საუკუნისათვის დაავადებათა 
და მათი გადაცემის მეცნიერული გაგება 
განვითარდა, რამაც გამოიწვია ეპიდემიე-
ბის უფრო მკაფიო განმარტების წარმოქ-
მნა საზოგადოებრივი ჯანმრთელობის 
კონტექსტში. 

ტერმინები – „ეპიდემია“ და „პან-
დე მია“, ორივე ეხება დაავადების გავ-
რცელებას, მაგრამ ისინი ძირითადად 
განსხვავდებიან თავიანთი მასშტაბით: 
ეპიდემია ეხება დაავადების შემთხვევე-
ბის რაოდენობის უეცარ ზრდას, იმაზე 
მეტს, ვიდრე ჩვეულებრივ მოსალოდნე-
ლია კონკრეტულ გეოგრაფიულ არეალ-
ში ან პოპულაციაში (მაგ: მოიცავს გრიპის 

3	 ტერმინი	„ეპიდემია“	სათავეს	ძველ	ბერძნულში	იღებს.	მომდინარეობს	სიტყვიდან	
"ეპიდემია",	რაც	ნიშნავს	"დაავადებას	ფართოდ	გავრცელებას".	Torrey,T.,Infectious	
Diseases.Epidemic	vs.Pandemic:What	Are	the	Differences?	[ინტერნეტი]	ხელმისაწვდო-
მია:	 <https://www.verywellhealth.com/epidemic-vs-pandemic-2615168>	 [წვდომის	 თა-
რიღი	20.10.2024].

4	 ჰიპოკრატე	 (ძვ.	 წ.	 460-377	 წწ),	 რომელსაც	 ხშირად	 მედიცინის	 მამას	 უწოდებენ.	
ე.წ.	 “ჰიპოკრატეს	 კრებულში“	 გამოყენებულია	 მრავალი	 სამედიცინო	 ტერმინო-
ლოგია.	 მათ	 შორისაა	 ტერმინი	 „ეპიდემია“.	 ქართული	 სამედიცინო	 ინტერნეტ-
ქსელი.	 სამედიცინო	 ტერმინოლოგიის	 ისტორია.	 სამედიცინო	 ტერმინოლოგიის	
განვითარების	 ისტორია	 და	 თანამედროვე	 ტენდენციები.	 სამედიცინო	 ტერ-
მინოლოგიის	“ევროპული	ხაზის”	ისტორია.	[ინტერნეტი]	ხელმისაწვდომია:	<https://
edu.medgeo.net/%E1%83%91%E1%83%94%E1%83%A0%E1%83%AB%E1%83%9C%E1%83
%A3%E1%83%9A%E1%83%98-%E1%83%A1%E1%83%90%E1%83%9B%E1%83%94%E1%83%
93%E1%83%98%E1%83%AA%E1%83%98%E1%83%9C%E1%83%9D-%E1%83%99%E1%83%A
3%E1%83%9A%E1%83%A2/>	 [წვდომის	თარიღი	 19.10.2024].	 შუა	საუკუნეებში	ტერმი-
ნი	უფრო	ფართოდ	გამოიყენებოდა,	კერძოდ,	შავი	ჭირის	დაავადებების	გავრცე-
ლების	დროს,	 რომელიც	 წარმოადგენდა	 „ბნელ	 აჩრდილს,	 რომელმაც	 ევროპის	
მოსახლეობის	 საკმაოდ	დიდი	ნაწილი	მოსპო“.	 ჭაბუკაშვილი,	 მ.,	 2022.	თბილისი:	
Nature”.	 მომზადებულია	 ScienceAlert_ის	 მიხედვით.	 [ინტერნეტი]	 ხელმისაწვდო-
მია:	 <https://1tv.ge/news/mecnierebma-shavi-chiris-warmoshobis-yvelaze-savaraudo-
adgils-miagnes-1tvmecniereba/>	[წვდომის	თარიღი	19.10.2024].

სეზონურ გავრცელებას, ან ებოლას და 
მსგავსი დაავადებების ლოკალიზებულ 
აფეთქებებს.), ხოლო პანდემია უფრო 
მასშტაბური მოვლენაა, რომელიც ვრცე-
ლდება მრავალ ქვეყანაში ან კონტინენტ-
ზე და აზარალებს ადამიანების გაცილე-
ბით დიდ ოდენობას და იგი მიუთითებს 
გლობალურ ჯანმრთელობაზე გავლენის 
მაღალ დონეზე (მაგ: 1918 წლის გრიპის 
პანდემია ან COVID-19, რომელმაც მილიო-
ნობით ადამიანი დააზარალა მთელ მსო-
ფლიოში). მიუხედავად იმისა, რომ ორივე 
ტერმინი აღწერს დაავადების გავრცელე-
ბას, ეპიდემია უფრო ლოკალური, ხოლო 
პანდემია ფართოდ გავრცელებული და 
გლობალური მოვლენაა.

იურიდიულ კონტექსტში კი როგორც 
ეპიდემია, ისე პანდემია შეიძლება მიუთი-
თებდეს სიტუაციებზე, დაუძლეველ ძა-
ლაზე, როდესაც დაავადების გავრცელება 
გავლენას ახდენს საზოგადოებრივ ჯანმრ-
თელობაზე, უსაფრთხოებაზე ან კეთილ-
დღეობაზე, რომლებიც იწვევს სხვადას-
ხვა სამართლებრივ შედეგებს, კერძოდ: 
ა) საზოგადოებრივი ჯანდაცვის სფეროში 
მთავრობებს შეუძლიათ გამოიყენონ სა-

ზოგადოებრივი ჯანდაცვის კანონები ეპი-
დემიის დროს, რათა განახორციელონ 
ისეთი ზომები, როგორებიცაა: კარანტინი, 
სავალდებულო ვაქცინაცია, ლოკალური 
თუ მასშტაბური შეზღუდვები (მაგ: მოგზა-
ურობის აკრძალვა), დაავადების გავრცე-
ლების გასაკონტროლებლად; ბ)შეიძლება 
წარმოიშვას სამართლებრივი საკითხები 
დაუდევრობის გამო პასუხისმგებ ლობა-
სთან დაკავშირებით, თუ მხარე არ მიიღებს 
გონივრულ ზომებს დაავადების გავრცე-
ლებისგან დასაცავად, განსაკუთრებით ჯა-
ნდაცვის დაწესებულებებში ან საჯარო სივ-
რცეებში; გ) ეპიდემია-პანდემიამ შეიძლება 
გამოიწვიოს ფორსმაჟორული დებულებები 
კონტრაქტებში, რომლებიც მხარეებს სა-
შუალებას აძლევს, გაამართლონ შეუსრუ-
ლებლობა, პანდემიით გამოწვეული გაუთ-
ვალისწინებელი გარემოებების გამო.

სამოქალაქო სამართლის სისტემებ-
ში ძალიან ცოტა იურისდიქციას აქვს კო-
ნკრეტული მუხლი, რომელიც მხოლოდ 
„პანდემიას“ ეძღვნება, თუმცა ზოგიერთ 
ქვეყანას აქვს დებულებები თავიანთ სა-
კანონმდებლო ჩარჩოებში, რომლებიც 
ეხება პანდემიას უფრო ფართო ტერმი-
ნებით, რომლებიც ხშირად დაკავშირებუ-
ლია საზოგადოებრივი ჯანმრთელობის 
გადაუდებელ სიტუაციებთან, ფორსმა-
ჟორთან, ან მსგავს ცნებებთან. მაგ: გერ-
მანიის სამოქალაქო სამართალში არ არ-
სებობს კონკრეტული მუხლი, რომელიც 
მხოლოდ „პანდემიას“ ეძღვნება. სამა-
გიეროდ პანდემიასთან დაკავშირებული 
საკითხები ძირითადად განიხილება არ-
სებული სამართლებრივი კონცეფციების 
ფარგლებში, როგორიცაა ფორსმაჟორი 
("höhere Gewalt") 5.

5	 გერმანიის	სამოქალაქო	კოდექსის	 275-ე	მუხლის	თანახმად,	მხარე	შეიძლება	გა-
ნთავისუფლდეს	 შესრულებისგან,	 თუ	 მათ	 კონტროლის	 მიღმა	 მოვლენა	 შეუძლე-
ბელს	გახდის	სახელშეკრულებო	ვალდებულებების	შესრულებას.	German	Civil	Code.	
BGB.	the	version	promulgated	on	2	January	2002.	(Federal	Law	Gazette	[Bundesgesetzblatt]	
Federal	Law	Gazette.	გვ.	45-46.	[ინტერნეტი]	ხელმისაწვდომია:	<https://www.gesetze-
im-internet.de/englisch_bgb/englisch_bgb.pdf>	[წვდომის	თარიღი	17.10.2024].	

გერმანიის მთავრობამ შემოიღო კო-
ნკრეტული კანონმდებლობა, COVID-19 
პანდემიის დროს, რომელიც გავლენას 
ახდენდა სახელშეკრულებო ვალდებუ 
ლებებსა და პასუხისმგებლობაზე, რომ-
ლებიც ხაზს უსვამს ადაპტაციის აუცილებ-
ლობას საგანგებო ვითარებაში.

მიუხედავად იმისა, რომ არც საფრა-
ნგეთის სამოქალაქო კოდექსს არ აქვს 
სპეციალური მუხლი გამოყოფილი პა-
ნდემიისთვის, იგი მოიცავს დებულებე-
ბს ფორსმაჟორთან და საზოგადოებრივ 
წესრიგთან დაკავშირებით, რომლებიც 
შეიძლება გამოყენებულ იქნას ეპიდემიის 
დროს. საფრანგეთის მსგავსად იტალიას 
აქვს დებულებები, რომლებიც ეხება საგა-
ნგებო მოვლენებს და საზოგადოებრივი 
ჯანმრთელობის კრიზისებს, მაგრამ არა 
ცალკე მუხლი, რომლითაც სპეციალურად 
პანდემიის დროს წარმოქმნილი ურთიე-
რთობები რეგულირდება. მსგავსად წეს-
რიგდება აღნიშნული საკითხი ესპანეთის 
სამოქალაქო კოდექსითაც.

ფაქტია, რომ ქვეყნები ხშირად ადაპ-
ტირებენ არსებულ საკანონმდებლო ცნე-
ბებს, პანდემიით გამოწვეული გამოწვე-
ვების გადასაჭრელად, ვიდრე ცალკეული 
სამართლებრივი მუხლების შექმნით.

2. სახელშეკრულებო 
ვალდებულებები და 
ფორსმაჟორი

„ფორსმაჟორი“ და „პანდემია“ და-
კავშირებული, მაგრამ განსხვავებული 
ცნებებია, რომლებიც ხშირად გვხვდება 
იურიდიულ და სახელშეკრულებო კო-

ნტექსტში. „ფორსმაჟორი“ არის სამა-
რთლებრივი პუნქტი, რომელიც ათავი-
სუფლებს მხარეებს პასუხისმგებლობისა 
და ვალდებულებისაგან, როდესაც საგა-
ნგებო მოვლენები ხელს უშლის მათ სა-
ხელშეკრულებო მოვალეობების შესრუ-
ლებას, მაგ.: კომპანიების, “Herbert”-ის 
და “Hesperia”-ს შორის არსებული შეთა-
ნხმება მოიცავდა ღონისძიების ორგანი-
ზებას, რომელიც უნდა ჩატარებულიყო 
კონკრეტულ თარიღზე. COVID-19-ის პან-
დემიის გამო ქვეყნის მასშტაბით დაწე-
სებულ იქნა შეზღუდვები, რომლებიც 
შეუძლებელს ხდიდა ღონისძიების ჩა-
ტარებას.”Herbert”-მა მოითხოვა, რომ 
“Hesperia”-ს შეესრულებინა კონტრაქტით 
გათვალისწინებული ვალდებულებები, 
მაშინ, როცა “Hesperia” აცხადებდა, რომ 
ღონისძიების ჩატარება შეუძლებელი 
იყო მთავრობის მიერ დაწესებული შე-
ზღუდვების გამო, რამაც გამოიწვია „ფორ-
სმაჟორის“ მდგომარეობა. სასამართლომ 
დაადგინა, რომ COVID-19-ის შედეგად შექ-
მნილი ვითარება მიეკუთვნებოდა ფორს-
მაჟორის კატეგორიას, რაც იმას ნიშნავს, 
რომ “Hesperia” გათავისუფლდა პასუხის-
მგებლობისგან. სასამართლო მიიჩნევს, 
რომ პანდემიის შედეგად გამოწვეული 
სიტუაცია ძალზე განსაკუთრებული იყო, 
რაც წარმოადგენს ისეთ ფაქტორს, რომე-
ლიც შეუძლებელს ხდის ვალდებულებე-
ბის შესრულებას. „Herbert v. Hesperia“-ს 
საქმე წარმოადგენს მნიშვნელოვან პრე-
ცედენტს, რომელიც აჩვენებს, როგორ 
შეიძლება გამოყენებულ იქნას ფორსმა-
ჟორის პრინციპი სამართლებრივი და-
ვების დროს COVID-19-ის პირობებში. 
სასამართლო პრაქტიკა ამ საქმეში ხაზს 

6	 Bisco,	 J.M.,	Fier,	S.G.	and	Pooser,	D.M.,	2020.	 Journal	of	 insurance	Regulations.	Business	
Interruption	 Insurance	Claims	During	COVID-19:	What	You	Need	to	Know.	American	Bar	
Association.	 [ინტერნეტი]	 ხელმისაწვდომია:	 <https://content.naic.org/sites/default/
files/jir-za-39-05-el-business-interuption-covid.pdf>	[წვდომის	თარიღი	1.11.2024].

7	 მაგ.:	H1N1	გრიპის	აფეთქება	და	1918	წლის	გრიპის	პანდემია,	უახლესი	მაგალითი	
COVID-19.

უსვამს, რომ პანდემიის ეფექტები ქმნის 
სამართლებრივი პასუხისმგებლობების 
შეზღუდვის საფუძველს, რომელიც აუცი-
ლებელია მხარეებს შორის კეთილსინდი-
სიერი და სამართლიანი ურთიერთობე-
ბის შენარჩუნებისთვის.6

პანდემიის ერთიანი იურიდიული გა-
ნმარტების არ არსებობის პირობებში, 
სხვადასხვა ქვეყნების შედარებითი სამა-
რთლებრივი ანალიზიდან გამომდინარე, 
შეიძლება შევჯერდეთ იმ აზრზე, რომ პა-
ნდემიამ შეიძლება აამოქმედოს ფორს-
მაჟორული დებულებები, თუ ისინი ხელს 
უშლიან ბიზნეს ოპერაციებს, კონტრაქტე-
ბის შესრულებას.7

ფორსმაჟორი არის იურიდიული კონ-
ცეფცია, ხოლო პანდემია არის სპეციფიკუ-
რი ჯანმრთელობის კრიზისი, თუმცა, აქვე 
უნდა ითქვას, რომ პანდემიამ შეიძლება 
აიძულოს მთავრობები, მიიღონ კანონები 
და რეგულაციები კრიზისის მართვისთვის, 
მაგ.: როგორიცაა საკარანტინო ზომები ან 
მოგზაურობის შეზღუდვები. კონკრეტული 
სამართლებრივი შედეგები შეიძლება გა-
ნსხვავდებოდეს იურისდიქციის მიხედ-
ვით, რაც დამოკიდებულია ადგილობრივ 
კანონებსა და პრეცედენტებზე.

ფაქტია, რომ პანდემიის გავლენა სა-
ხელშეკრულებო ურთიერთობების კანონ-
ზომიერებებში აისახება, შესაბამისად, 
დღის წესრიგში დგება სახელშეკრულე-
ბო ურთიეთობების გადახედვა ცვლი-
ლებების პროპორციულად. პანდემიით 
გამოწვეული შეცვლილი გარემოებების 
შედეგად აქტუალური გახდა ხელშეკრუ-
ლებების მოდიფიცირების საჭიროება. შე-
საბამისმა მოდიფიცირებამ განსაკუთრე-
ბით აქტუალური გახადა რისკების სწორი 

შეფასება და გათვალისწინება, როდესაც 
არსებული ხელშეკრულებით ზუსტად არ 
არის გაწერილი შესაბამისი გარემოებე-
ბის დადგომის დროს მხარეთა უფლებები 
და მოვალეობები.

3. საერთაშორისო 
სასამართლოების 
პრაქტიკა

სახელშეკრულებო ურთიერთობებში 
პანდემია შეიძლება მოხვდეს ფორსმაჟო-
რულ პუნქტში, რომელიც საშუალებას აძ-
ლევს მხარეებს, გამოიყენონ იგი შეუსრუ-
ლებლობის გასამართლებლად.

ყოველი კონკრეტული შემთხვევა 
უნდა შეფასდეს დამოუკიდებლად. სა-
სამართლო პრაქტიკის თანახმად, ფო-
რსმაჟორული გარემოება სახელშეკრუ-
ლებო ურთიერთობაში არ წარმოადგენს 
ვალდებულების შესრულებისაგან გათავი-
სუფლების საფუძველს, თუ, რა თქმა უნდა, 
ვალდებულების შესრულება ფორსმაჟო-
რულ გარემოებათა აღმოფხვრის შემდე-
გაც შესაძლებელია და, თუ აღნიშნული 
შესრულების მიმართ კრედიტორს ინტე-
რესი არ დაუკარგავს.

ყოველ კონკრეტულ შემთხვევაში სა-
სამართლო წყვეტს – არის თუ არა სახეზე 
ვალდებულების შეუსრულებლობა ფორ-
სმაჟორული ვითარების გამო. ეს ნიშნავს 
იმას, რომ ერთი და იგივე გარემოება შეი-
ძლება ერთ შემთხვევაში მიჩნეულ იქნეს 
ფორსმაჟორულად, მეორე შემთხვევაში კი 
– არა.8

ზემოთ აღნიშნულის შესაბამისად, პა-
ნდემიით გამოწვეული ვალდებულების 

8	 ახალგაზრდა	იურისტთა	ასოციაცია.	2020.	ეპიდემიის	გამო	შესაძლოა	თუ	არა	აღმო-
ვჩნდეთ	 ე.	 წ.	 ფორს-მაჟორის	 მდგომარეობაში.	 [ინტერნეტი]	 ხელმისაწვდომია:	
<https://gyla.ge/post/epidemiis-gamo-shesadzloa-tu-ara-aghmovchndet-e-ts-fors-
mazhoris-mdgomareobashi>	[წვდომის	თარიღი	22.10.2024].

9	 ლათ:	აუცილებელი	პირობა.

შეუსრულებლობის შემდეგი მახასიათებ-
ლებია:

1. გარე მოვლენის ექსტრემალური 
დადგომა; 2. გარე მოვლენის წარმოშობა 
გასცდა ვალდებულების (ტიპიურ) კონტ-
როლის სფეროს; 3. მოვლენის გარდაუვა-
ლობა და არაპროგნოზირებადი შედეგე-
ბი: უარყოფითი ზეგავლენა მოვალეობის 
შესრულების უნარზე, გონივრულად არ 
შეიძლებოდა თავიდან აეცილებინა ან გა-
დალახულიყო მხარის მიერ, მაგ.: შესრუ-
ლების, შესყიდვის ან ტრანსპორტირების 
ალტერნატიული ზომები. გარე მოვლე-
ნები, როგორც წესი, არაპროგნოზირება-
დია; 4. მიზეზობრიობა („conditio sine qua 
non“*)9ვალდებულების შეუსრულებლობა, 
„რეალობის საკითხი“ გამოწვეული იყო 
გარე მოვლენით და არა ვალდებულების 
საკუთარი ბრალით (მაგ.: მიაწოდა დე-
ფექტური საქონელი ან შეფუთვა), რომ არა 
ფორსმაჟორული სიტუაცია, დაზარალებუ-
ლი მხარე არავითარ შემთხვევაში არ მია-
წოდებდა ამგვარი დეფექტით. 

აქვე უნდა აღინიშნოს, რომ, თუ პირს 
ჰქონდა შესაძლებლობა, ხელშეკრულების 
დადებისას გაეთვალისწინებინა ან თავი-
დან აერიდებინა გარკვეული მოვლენის 
დადგომა, მაშინ, იმისდა მიუხედავად, რომ 
მოვლენა ობიექტურად გლობალურია და 
ხელს უშლის ვალდებულების შესრულებას, 
ის მაინც ვერ მიიჩნევა ფორსმაჟორად. ამ 
მხრივ შესაფასებელია, ჩაითვლება თუ არა 
წინდახედულობის დარღვევად შემთხვევა, 
როდესაც, მაგ.: პირი არ იცავს მსოფლიო 
ჯანდაცვის ორგანიზაციის ან სახელმწიფო 
ორგანოების მიერ გამოცემულ რეკომე-
ნდაციებს COVID-19-თან დაკავშირებით და 
შედეგად დადგება გარემოება, რის გამოც 

mailto:info@heraldoflaw.com

მხარე ვალდებულებას ვეღარ ასრულებს.10 
განხილულიდან გამომდინარე, პან-

დემიის ფორსმაჟორად მიჩნევისთვის აუ-
ცილებელია დაკმაყოფილდეს შემდეგი 
წინაპირობები, კერძოდ: გარემოების გათ-
ვალისწინება და მისი თავიდან აცილე-
ბა შეუძლებელი უნდა იყოს, გარემოებამ 
უშუალოდ უნდა გამოიწვიოს სახელშეკ-
რულებო ვალდებულების შესრულების 
შეუძლებლობა და გარემოება უნდა იყოს 
უჩვეულო და მხარის კონტროლს მიღმა წა-
რმოშობილი.

იურიდიულ დოქტრინებში არსებობს 
არატიპიური „გარე" ფორსმაჟორული მო-
ვლენების ჩამონათვალი, მაგალითად, 
როგორებიცაა: „მეკობრეობა“11 ან „ტერო-
რისტული აქტებისა და ტერორისტული 
თავდასხმების სერიოზული საფრთხე“12 და 
მსგავსი ხასიათის ნებისმიერი მოვლენა. ეს 
ფორმულირება ცხადყოფს, რომ ფორსმა-
ჟორული მოვლენების სია არასრულია. 

პანდემიის, როგორც ფორსმაჟორუ-
ლი მოვლენის, სამართლებრივი შედე-
გების შეფასება გრძელდება, კერძოდ, 
ბევრ ბიზნესს მოუწია გამოეყენებინა 
ფორსმაჟორული გარემოება, რათა თა-
ვიდან აეცილებინათ პასუხისმგებლობა 
ვალდებულების შეუსრულებლობისთვის, 

10	 PwC	 საქართველოს	 იურიდიული	 პრაქტიკის	 გუნდი.	 2020.	 COVID-19	 ძირითადი	
სამართლებრივი	 საკითხები,	 რომლებიც	 უნდა	 გაითვალისწინონ	 კომპანიებმა	
COVID-19-ის	 დროს.	 [ინტერნეტი]	 ხელმისაწვდომია:	 <https://www.pwc.com/ge/
en/assets/pdf/April_2020/PwC_COVID-19_Legal_Issues(GEO)_Updated_22_March.pdf> 
[წვდომის	თარიღი	17.10.2024].

11	 იხ.	მუხლი	101-ე,	საზღვაო	სამართლის	შესახებ	გაეროს	კონვენცია.	გლობალური	
საზღვაო	ტრანსპორტის	მიმართ,	საზღვაო სამართლის შესახებ გაეროს კონვენცია.	
1982.	 101-ე	მუხლი.	 [ინტერნეტი]	ხელმისაწვდომია:	 <https://www.un.org/depts/los/
convention_agreements/texts/unclos/unclos_e.pdf>	[წვდომის	თარიღი	12.	11.	2024].	

12	 ფორსმაჟორული	 მოვლენების	 სია	 შესაძლებელია	 გაფართოვდეს	 კონკრეტული	
ვითარებიდან	გამომდინარე,	მაგალითად,	თანამედროვე	პრაქტიკაში,	11	სექტემბ-
რის	ტერორისტული	აქტის	შემდეგ	ბევრმა	კომპანიამ	გადახედა	ფორსმაჟორის	დე-
ბულებებს,	რომ	მოეცვათ	ახალი	გლობალური	რისკები,	როგორიცაა	ბიოლოგიური	
საფრთხეები,	კიბერშეტევები	და	გლობალური	მასშტაბის	ეკონომიკური	კრიზისები.

13	 Brent,	d.,	 2021.	Business	 Interruption	 Insurance	Claims	During	COVID-19:	What	You	Need	
to	Know.	American	Bar	Association.	[ინტერნეტი]	ხელმისაწვდომია:	<https://rqn.com/
business-interruption-insurance-and-covid-19-what-you-need-to-know/>	 [წვდომის	 თა-
რი	ღი	05.11.2024].

ან წამოიწყეს ხელახალი მოლაპარაკება 
მორგებული პანდემიის დროს შესაბა-
მის პირობებზე – ჩაკეტვის, მიწოდების 
ჯაჭვის საკითხებისა და ჯანმრთელობის 
რეგულაციების პირობებით გამოწვეული, 
შეფერხებების გამო სახელშეკრულებო 
ურთიერთობების შეცვლილი გარემოებე-
ბის ზემოქმედების ასპექტში.

გერმანული სასამართლო განიხი-
ლავდა, როგორ უნდა შეფასდეს ხელშე-
კრულების შესრულების შეუძლებლობა 
COVID-19-ის პირობებში. სასამართლომ 
დაადგინა, რომ ახალ გარემოებებს უნდა 
მიენიჭოს ფორსმაჟორის სტატუსი, რო-
მელიც საშუალებას აძლევდა მხარეებს 
ხელშეკრულების პირობების შეცვლას.13

ეს სასამართლო ქეისები სხვადასხვა 
იურისდიქციებსა და სისტემებში აჩვენე-
ბს, როგორ ემსახურებიან სასამართლო-
ები პანდემიით გამოწვეულ გამოწვევებს, 
რომლებიც მხარეებს ეხმარება, შეინა-
რჩუნონ სამართლებრივი ურთიერთო-
ბები და მოახდინონ ხელშეკრულებების 
ადაპტაცია ახალ გარემოებებზე.

გერმანული სამართლის მიხედვით 
COVID-19-ის ფორსმაჟორული ხასიათისა 
და ხელშეკრულების შესრულების სამა-
რთლებრივი ასპექტების შესახებ რამდე-

ნიმე მნიშვნელოვანი საქმე არსებობს. 
ერთ-ერთ საქმეში გერმანიის უზენაესი სა-
სამართლო განიხილავდა მშენებლობის 
ხელშეკრულების შესრულების საკითხს, 
სადაც პანდემიის გამო მიწოდების და სა-
მუშაოების შეფერხებას ჰქონდა ადგილი. 
სასამართლომ დაადგინა, რომ COVID-19-
ის გავლენა შესაძლოა მიიჩნეოდა ფორს-
მაჟორად, რომელიც საშუალებას აძლევდა 
ერთ-ერთ მხარეს დროებით შეეჩერებინა 
ვალდებულებების შესრულება.

საქმეში სასამართლომ მოითხოვა 
COVID-19-ის გავლენის შეფასება კომე-
რციული კონტრაქტების შესრულების კო-
ნტექსტში. სასამართლო ფიქრობდა, რომ 
პანდემიის გამო წარმოქნილი ვითარება 
ხდიდა გარკვეულ ვალდებულებებს რთუ-
ლად შესასრულებელს, ამიტომ აუცილე-
ბელი იყო მათთვის მოქნილობის უზრუნ-
ველყოფა.

პანდემიის სამართლებრივი ანალიზი 
აჩვენებს, რომ ზოგადად სასამართლოე-
ბი მხოლოდ ცალკეულ გარემოებებსა და 
კონტრაქტულ პირობებზე დაყრდნობით 
იღებენ გადაწყვეტილებებს, რომლებიც 
უფრო სერიოზულად განსაზღვრავს ფო-
რსმაჟორის დოქტრინის გამოყენებას.14 
სასამართლო პრაქტიკა განიხილავს 
ასევე ისეთ შემთხვევებს, როდესაც, მა-
რთალია, პანდემია ქმნის ფინანსურ სიძ-
ნელეს, მაგრამ არ შეუძლია პირდაპირ 
გაათავისუფლოს ქირავნობის გადახდის-
გან. პანდემიის პირობებში, როდესაც 
ეკონომიკური გარემოებები იცვლება, ამ 
დოქტრინის15 გამოყენება შეიძლება იყოს 
აუცილებელი იმისათვის, რომ ქირავნო-
ბის ხელშეკრულება დარჩეს გონივრუ-

14	 Klein,	S.,	2021.	“COVID-19	und	die	Folgen	für	das	Vertragsrecht:	Eine	Analyse	der	Recht-
sprechung.”	 Zeitschrift	 für	 Zivilrecht,	 30	 (3),	 გვ.	 157.	 [ინტერნეტი]	 ხელმისაწვდომია:	
<https://rsw.beck.de/zeitschriften/covur>	[წვდომის	თარიღი	2.10.2024].	

15	 იმედგაცრუების	დოქტრინა	(Störung	der	Geschäftsgrundlage).
16	 Martínez,	C.,	2021.	Force	Majeure	in	the	Context	of	COVID-19:	Legal	Implications	in	Spain.	

Spanish	 Journal	 of	 Law,	 12	 (1),	 გვ.	 27.	 [ინტერნეტი]	 ხელმისაწვდომია:<https://www.
perezllorca.com/wp-content/uploads/2020/07/thomson-reuters-covid-19-and-force-
majeure-in-spanish-contracts.pdf	>	[წვდომის	თარიღი	10.10.2024].	

ლად შესრულებადი. რაც შეიძლება იყოს 
ერთ-ერთი სამართლებრივი საშუალება, 
რომელიც მხარეებს საშუალებას აძლევს, 
გამოიყენონ მათი ურთიერთვალდებუ-
ლების გაუქმება ან გადავადება.

პანდემიის ზემოქმედების სამართლებ-
რივი შედეგები ესპანეთში კვლავ გადა-
ხედვის პროცესშია, განსაკუთრებით იმ 
კონტრაქტებში, რომლებიც ფორსმაჟორს 
ეხება. რიგ საქმეებში პანდემია ვერ იქნება 
ცხადად და ავტომატურად აღიარებული, 
როგორც ფორსმაჟორი, რადგან საჭიროა, 
რომ მხარეებმა შეძლონ კონკრეტული 
მტკიცებულებების წარმოდგენა, რაც ცხა-
დად დაადასტურებს, რომ პანდემიის გა-
ვლენა პირდაპირ კავშირშია ხელშეკრულე-
ბის შესრულების შეჩერებასთან.16

პანდემია წარმოადგენს მნიშვნელო-
ვანი სამართლებრივი გამოწვევების წყა-
როს, რომელიც საჭიროებს ხელშეკრუ-
ლების შესრულების სამართლებრივი 
ჩარჩოების გადახედვას. მხარეებს შორის 
ეფექტური კომუნიკაცია და თანამშრომ-
ლობა არის აუცილებელი, რათა ხელი 
შეუწყონ სამართლებრივი პრობლემების 
გადაწყვეტას და ადაპტირდნენ ახალ გა-
რემოებებში.

4. სამართლებრივი 
რეგულაციების 
განვითარება და მომავალი 
პერსპექტივები

საერთო ჯამში, COVID-19-ის პანდემია 
არის მნიშვნელოვანი თანამედროვე მა-
გალითი იმისა, თუ როგორ გამოიყენება 

mailto:info@heraldoflaw.com
mailto:info@heraldoflaw.com
https://rsw.beck.de/zeitschriften/covur
https://www.perezllorca.com/wp-content/uploads/2020/07/thomson-reuters-covid-19-and-force-majeure-in-spanish-contracts.pdf
https://www.perezllorca.com/wp-content/uploads/2020/07/thomson-reuters-covid-19-and-force-majeure-in-spanish-contracts.pdf
https://www.perezllorca.com/wp-content/uploads/2020/07/thomson-reuters-covid-19-and-force-majeure-in-spanish-contracts.pdf


67

HERALD OF LAW

E
m

ail:  info@
heraldoflaw

.com

www.heraldoflaw.com

info@heraldoflaw.com

სალ
ო

მე მეგენეიშვილ
ი

ფორსმაჟორული დებულებები პრაქტიკა-
ში, რომელმაც შეცვალა იურიდიული და 
ბიზნეს ლანდშაფტი. COVID-19-ის პანდე-
მიამ მნიშვნელოვანი გავლენა მოახდი-
ნა სამოქალაქო სამართლის სისტემებში 
კონტრაქტებზე, რომლებმაც გამოიწვიეს 
სხვადასხვა სამართლებრივი მოსაზრე-
ბების ადაპტაცია, პანდემიამ აიძულა ამ 
პუნქტების გადახედვა, რათა დადგინდეს, 
კვალიფიცირდება თუ არა პანდემია, რო-
გორც ფორსმაჟორული მოვლენა. სასამა-
რთლოებს და სამართლებრივ სისტემებს 
მოუწიათ ინტერპრეტაცია, თუ რა წარმო-
ადგენს ფორსმაჟორულ მოვლენას COVID-
19-თან დაკავშირებით, ადგილობრივი 
კანონების ურთიერთმიმართების როლს 
კონკრეტული ხელშეკრუ ლების სპეციფი-
კური ფორმულირების და პანდემიის გა-
ვლენის სიმძიმის შესაბა მისად.

სამოქალაქო სამართალში თუ შეს-
რულება შეუძლებელი ხდება მხარის კო-
ნტროლის მიღმა გარემოებების გამო, 
ის მხარე შეიძლება გათავისუფლდეს პა-
სუხისმგებლობისგან. სასამართლოებმა 
უნდა შეაფასონ, შეუძლებელი გახადა თუ 
არა პანდემიამ ხელშეკრულების შესრუ-
ლება.

შეიძლება ითქვას, რომ გარემოე-
ბათა ცვლილების დოქტრინა (Rebus Sic 
Stantibus17) იძლევა ხელშეკრულების მო-
დიფიკაციის საშუალებას. მოულოდნელი 
ცვლილებები ძირეულად ცვლის სახელ-
შეკრულებო ბალანსს. მხარეებმა შეიძლე-
ბა მოითხოვონ ხელახლა მოლაპარაკება 
პირობებზე, თუ პანდემიამ მნიშვნელო-
ვნად იმოქმედა მათ შესაძლებლობებზე.

17	 საერთაშორისო	 სამართალში:	 ხელშეკრულებები.	 rebus	 sic	 stantibus-ის	 კონცეფ-
ცია	(ლათინური:	„ასე	დგას	საგნები“)	ადგენს,	რომ	გარემოებების	ფუნდამენტური	
ცვლილების	შემთხვევაში	მხარე	შეიძლება	გასულიყო,	ან	შეეწყვიტა	ხელშეკრუ-
ლება,	ვენის	კონვენციის	62-ე	მუხლი	განსაზღვრავს	ფუნდამენტური	ცვლილებების	
პირობებს.	 ვენის	 კონვენცია	 სახელშეკრულებო	 სამართლის	 შესახებ.	 1969.	 ვენა.	
გვ.	 20.	 [ინტერნეტი]	 ხელმისაწვდომია:	 <https://www.supremecourt.ge/files/upload-
file/pdf/aqtebi78.pdf>	[წვდომის	თარიღი	1.11.2024].	

სხვადასხვა იურისდიქციის მთავრო-
ბების დღის წესრიგში დადგა პანდემია-
სთან დაკავშირებული საგანგებო კანო-
ნების მარეგულირებელი ცვლილებების 
განხორციელება, რომლებიც გავლენას 
ახდენდნენ სახელშეკრულებო ვალდე-
ბულებებზე, როგორიცაა გამოსახლების 
მორატორიუმები ან გარკვეული კონ-
ტრაქტების აღსრულებაზე შეზღუდვები. 
ბიზნესები ხშირად მიმართავენ სადა-
ზღვევო პოლისებს პანდემიის გამო ზარა-
ლის დასაფარად, ასევე ადგილი ჰქონდა 
ზოგიერთი მხარის მიერ კონტრაქტების 
შეწყვეტას პანდემიის გავლენის გამო, 
რასაც მოჰყვა დავა, სამოქალაქო კანონ-
მდებლობის შესაბამისად, მათ უფლებებ-
თან დაკავშირებით.

საქართველოს საერთო სასამართლო-
ების სისტემაში პანდემიის სამართლებ-
რივი შედეგების კვლევისას პანდემია არ 
წარმოადგენს ავტომატურ დამცავ მიზეზს, 
მაგალითად, ერთ-ერთ საქმეზე, სადაც 
სასარჩელო მოთხოვნას წარმოადგენდა 
კერძო საჩივრის განსახილველად მი ღება, 
გასაჩივრების ვადის აღდგენა, რო მელიც 
გაშვებულ იქნა პანდემიის მიზეზით. საკა-
საციო სასამართლომ გადაწყვე ტილებაში 
აღნიშნა, რომ: „ქვეყანაში არსებული პა-
ნდემია არ იძლევა მოცემული ნორმის 
სხვაგვარად განმარტების შესაძლებ-
ლობას. საკასაციო პალატა განმარტავს, 
სსსკ-ის 59-ე მუხლის მე-4 ნაწილი ისევე 
,როგორც სსსკ-ის 369-ე მუხლის პირველი 
ნაწილი, კრძა ლავს სასამართლო გადა-
წყვეტილებებისა და განჩინებების გასა-
ჩივრების კანონით განსაზღვრული ვადე-

ბის გაგრძელებას ან აღდგენას.“18

სხვა საქმეშიც სასარჩელო მოთხო-
ვნაზე განმხილველმა სასამართლომ არ 
გაიზიარა პრეტენზია და არ დააკმაყოფი-
ლა მხარის მოთხოვნა გასაჩივრების ვა-
დის აღდგენის შესახებ, რომელიც თავის 
სასარჩელო ვადის გაშვებას ქვეყანაში 
არსებული პანდემიის მიზეზით ამყარებ-
და,რომელმაც მთავრობის დაწესებული 
რეგულაციების გამო ვერ მოახერხა გადა-
ადგილება, როგორც რისკ ჯგუფში მყოფმა 
პირმა.19

ასევე, მნიშვნელოვან საქმეს წარმოა-
დგენს სასამართლო საქმე, სადაც დავის 
საგანს წარმოადგენდა მოგებული აუქციო-
ნის შედეგად საიჯარო ქირის საგარანტიო 
თანხის უკან დაბრუნების მოთხოვნა. 
მოსამართლემ გაიზიარა მოსარჩელის 
მოთხოვნა და სარჩელი თანხის დაკისრე-
ბის შესახებ დაკმაყოფილდა, ვინაიდან, 
მოსარჩელე საიჯარო საგანს, „თავისუ-
ფალი ვაჭრობის პუნქტის/საწყობის გა-
მოყენების მიზნით, ვეღარ გამოიყენებ-
და 2020 წლის 21 მარტს საქართველოს 
პრეზიდენტის ბრძანების საფუძველზე, 
რომლითაც საქართველოს მთელს ტერი-
ტორიაზე გამოცხადდა საგანგებო მდგო-
მარეობა, განხორციელდა საზღვრების 
ჩაკეტვა და 2020 წლის 23 მარტს საქა-
რთველოში ახალი კორონავირუსის გა-
ვრცელების აღკვეთის მიზნით გასატა-
რებელი ღონისძიებების დამტკიცების 
შესახებ“ საქართველოს მთავრობის N 
181-ე დადგენილებით, დადგენილების 
მოქმედების ვადით, აიკრძალა უმეტესი 
სახის ეკონომიკური საქმიანობის განხო-

18	 საქართველოს	უზენაესი	სასამართლოს	2021	წლის	22	იანვრის	გადაწყვეტილება	
(საქმე	№ას-1351-2020).	[ინტერნეტი]	ხელმისაწვდომია:	<https://www.supremecourt.
ge/ka/fullcase/65609/1>	[წვდომის	თარიღი	10.11.2024].	

19	 საქართველოს	 უზენაესი	 სასამართლოს	 2020	 წლის	 24	 დეკემბერის	 გადაწყვე-
ტილება	 (საქმე	 №ას-1225-202	 0).	 [ინტერნეტი]	 ხელმისაწვდომია:	 <https://www.
supremecourt.ge/ka/fullcase/65478/1>	[წვდომის	თარიღი	30.10.2024].

20	 საქართველოს	უზენაესი	სასამართლოს	2024	წლის	9	ოქტომბრის	გადაწყვეტილება	
(საქმე	№ას-314-2024).	 [ინტერნეტი]	 ხელმისაწვდომია:	 <https://www.supremecourt.
ge/ka/fullcase/73579/1>	[წვდომის	თარიღი	12.11.2024].

რციელება, მათ შორის თავისუფალი ვაჭ-
რობის პუნქტის საქმიანობა“.20 

საინტერესო ქეისია თანხის დაკისრე-
ბის შესახებ დავა, სადაც ს.ს. „თ.ბ“ ითხო-
ვდა სასესხო დავალიანების დაფარვას, 
„მოპასუხემ წერილობით წარმოდგენი-
ლი შესაგებლით სადავოდ არ გახადა სა-
რჩელში მითითებული ფაქტობრივი გა-
რემოებები, თუმცა სარჩელი არ ცნო და 
განმარტა, რომ ბანკის მიმართ არსებული 
ვალდებულება ვერ შეასრულა პანდემიის 
შედეგად გამოწვეული ფინანსური პრო-
ბლემების გამო. 

 სასამართლოს მოსაზრებით, მხარის 
მიერ მითითებული გარემოება – კორო-
ნა ვირუსის მსოფლიო პანდემია, არ წა-
რმოადგენს ხელშეკრულების შეცვლილ 
გარემოებებთან მისადაგების კუმულატი-
ურ წინაპირობებს, ვინაიდან აღნიშნული 
საქართველოს სამოქალაქო კოდექსის 
398-ე მუხლის I ნაწილის მიზნებიდან გა-
მომდინარე ობიექტურ საფუძვლად ვერ 
მიიჩნევა. სასამართლო მიუთითებს, რომ 
მსოფლიო პანდემია და მის საფუძველზე 
დაწესებული შიდასახელმწიფოებრივი 
შეზღუდვები წარმოადგენს საყოველთა-
ოდ ცნობილ ფაქტებს და საქართველოს 
სამოქალაქო საპროცესო კოდექსის 106-ე 
მუხლის „ა“ ქვეპუნქტის საფუძველზე და-
მატებით მტკიცებას არ საჭიროებს, თუ-
მცა პანდემიის არსებობა თავისთავად არ 
გულისხმობს, რომ ყველა სახელშეკრუ-
ლებო ურთიერთობა, რაც იმ პერიოდში 
წარმოიშვა, ან, რომლიდან გამომდინა-
რეც, ვალდებულების შესრულების ვადა 
დადგა, უნდა დაექვემდებაროს სსკ-ის 398-

ე მუხლით ცვლილებას, ან მოვალე უპი-
რობოდ უნდა გათავისუფლდეს ვალდე-
ბულების შესრულებისგან. ვალდებულმა 
პირმა შესაბამისი მტკიცებულებების წა-
რმოდგენით უნდა დაადასტუროს, რომ 
პანდემიისა და სახელმწიფოს მხრიდან 
დაწესებული შეზღუდვების შედეგები მას-
ზე უარყოფითად აისახა და აღნიშნული 
გარემოებები პირდაპირ კავშირშია მოვა-
ლის მიერ შესასრულებელ ვალდებულე-
ბასთან. საკუთარი გადამხდელუნარია-
ნობის გაუარესების დასასაბუთებლად, 
მარტოოდენ მოპასუხის ზეპირსიტყვიერი 
განმარტება, საკმარის საფუძველს არ წა-
რმოადგენს, ამრიგად, არგუმენტი, რომ 
პანდემიის საფუძვლით გამოცხადებული 
საგანგებო მდგომარეობა ქმნიდა მისი სა-
კრედიტო ხელშეკრულების გრაფიკით გა-
ნსაზღვრული გადახდების პანდემიის და-
სრულებამდე გადავადების წინაპირობას, 
უსაფუძვლოა და სასამართლოს მიერ ვერ 
იქნა გაზიარებული“.21

როგორც ვხედავთ, საკითხი აქტუა-
ლური და საინტერესოა, როცა საქმე ეხე-
ბა ხელშეკრულების შეუსრულებლობას, 
სასამართლოები კონკრეტულად განიხი-
ლავდნენ პანდემიის დროს არსებული გა-
რემოებების შესაბამისობას, კანონმდებ-
ლობისა და ხელშეკრულების პირობების 
შესაბამისად. სამოსამართლო პრაქტიკა-
ში ხშირად წამოიჭრება ხელშეკრულების, 
ვალდებულების შესრულების შეუძლებ-
ლობის, პრობლემები. ეს გამოწვეულია 
იმით, რომ შესრულების შეუძლებლობის 
შემთხვევები, კერძოდ, შეცვლილი გარე-
მოებების და დაუძლეველი ძალის (ფორ-
სმაჟორის) სრულყოფილ განმარტებას და 
რეგულირებას საქართველოს კანონმდებ-
ლობა არ იძლევა და მთლიანად სასამა-
რთლოზეა მინდობილი, თუ როგორ ვი-
თარებას მიიჩნევს სასამართლო ასეთად. 

21	 საქართველოს	უზენაესი	სასამართლოს	2024	წლის	18	იანვრის	გადაწყვეტილება	
(საქმე	№ას-1383-2023).	[ინტერნეტი]	ხელმისაწვდომია:	<https://www.supremecourt.
ge/ka/fullcase/72144/1>	[წვდომის	თარიღი	3.11.2024].

დასკვნა 

 პანდემიამ დაგვანახა, რომ არსებუ-
ლი სამართლებრივი ჩარჩოები არ იყო 
სრულად მზად და ადაპტირებული ისეთი 
მასშტაბური კრიზისების გათვალისწინე-
ბისთვის, რომლებმაც შეიძლება მნიშვნე-
ლოვნად შეაფერხოს იურიდიული სუბი-
ექტების ვალდებულებების შესრულება. 
პანდემიის გავლენამ გამოიწვია მნიშვნე-
ლოვანი ცვლილებები სამართლებრივი 
ურთიერთობებისა, რომლებიც მოითხო-
ვს საკონტრაქტო შეთანხმებების გადა-
ხედვასა და შეფასებას, რაც გამოწვეულია 
გაუთვალისწინებელი გლობალური მო-
ვლენებით. 

საქართველოს სამოქალაქო კოდექ-
სის 398-ე მუხლი, რომელიც განსაზღვრავს 
ხელშეკრულების შეცვლასა და შეწყვეტას 
გარემოებათა ცვლილების გამო, დახვე-
წას საჭიროებს, რომელიც პირდაპირ უკა-
ვშირდება იმ სამართლებრივ პრინციპს, 
რომლის მიხედვითაც სამართლიანი და 
გონივრული გადაწყვეტილებები მიიღება 
მხარეთა ინტერესების გათვალისწინე-
ბით. 

ყოველივე ზემოთ აღნიშნულის გათ-
ვალისწინებით, სამართლებრივი ვალდე-
ბულებების წარმოშობა და მათი მოგვარე-
ბა პირდაპირ უკავშირდება კონკრეტული 
გარემოებების იურიდიულ აღქმას და მხა-
რეთა გონივრულ ქცევას. როდესაც საკა-
ნონმდებლო რეგულაციის დახვეწაზე ვსა-
უბრობთ, შეგვიძლია ვივარაუდოთ, რომ 
სამოქალაქო კოდექსის 398_ე მუხლის და-
ნაწესში სამართლებრივი ვალდებულე-
ბის წარმოშობის გათვალისწინება უფრო 
სრულყოფილს გახდის. კერძოდ: თუ გა-
რემოებები, რომლებმაც სამართლებრი-
ვი ვალდებულება წარმოშვა, შეიცვალა 
ისეთი სახით, რომ ვალდებულების შეს-

რულება მხარისთვის არაგონივრული 
ან შეუძლებელი ხდება, იგი უფლება-
მოსილია მოითხოვოს ვალდებულების 
ცვლილება ან შეწყვეტა.რათა მოხდეს ვა-
ლდებულების ადაპტაცია შეცვლილ გარე-
მოებებთან, თუ შეთანხმება ვერ მიიღწევა 
ან ცვლილება შეუძლებელია, დაზარალე-
ბულ მხარეს უფლება აქვს, უარი თქვას ვა-
ლდებულების შესრულებაზე. არასწორი 
ან მცდარი წარმოდგენების საფუძველზე 
წარმოშობილი ვალდებულების გადახედ-
ვის შესაძლებლობის არსებობა, ხოლო 
ახალი გარემოებების გათვალისწინება 
უნდა იყოს მხარეთა შეთანხმების სა-
ფუძველი სამართლიანობის და ეკონო-
მიკური დაბალანსების პრინციპების და-
ცვით. 

ამგვარი ფორმულირება სამართლებ-
რივ მუხლს უზრუნველყოფს უფრო ფა-
რთო გამოყენების შესაძლებლობით, რაც 
ვრცელდება არა მხოლოდ ხელშეკრულე-
ბებზე, არამედ სამართლებრივი ვალდე-
ბულების სხვა ტიპებზე, როგორიცაა, მაგ.: 
დელიქტური პასუხისმგებლობები, პანდე-
მიური ფორსმაჟორის მართვა.

აღნიშნულის გათვალისწინებით, 
უფრო დახვეწილი და მოქნილი საკანო-
ნმდებლო მიდგომების დანერგვა საშუ-

